
XrXjj. հայ բարեգործական-մշակութային ընկերությունների մեծ մասը ազգի 
ինքնաճանաչման մակարդակի բարձրացման և օաարի դեմ նրա պայքարի կազմա­
կերպման խնդիրն էր լուծում: Այդպիսին էր նաև «Կովկասի հայոց բարեգործական ըն­
կերությունը», որի գործունէությունը հայ պատմագիտության մեջ, մեր կարծիքով, դե- 
ոես բավարար չավավ լուսաբանված չէ:

Ընկերությունը հիմնադրվել է 1881թ. Թիֆւիսում բժիշկ Բ. Նավասարդյանի կող­
մից: Նրա կազմակերպման աշխատանքներին մասնակցություն են ունեցել Գ. Սուն- 
դուկյանը, Ա. Բաբայանը, ԱԵզհկյանը, Ս. Արծրունին, Ա. Մանթաշյանը և այըյ: Պաշ­
տոնական ձևակերպմամբ ընկերության նպատակն էր «...նպաստել լուսաւորութեան 
տարածմանը Հայերի մէջ Կովկասում և Անդրկովկասում ե օգնել նոցա նիւթակա- 
նսւպէս»:1 Շուտով ընկերությունն իր ներկայացուցչություններն է բացում Շուշիում, 
Երևանում, Ախալցխայում, Ալեքսանդրա պոլում և այլ քաղաքներում: Սույն հրապւս- 
րակմամբ ժամանակի մսւմուփ և ՛արխիվային նյութերի հիման վրա մենք վարձում ենք 
լուսաբանել ընկերության Ալեքսանդրապպի մասնաճյուղի գործունեությունը:

«Կովկասի հայոց բարեգործական ընկերության» Ալեքսանդրաւտղի մաս­
նաճյուղը թեև հիմնադրվեց 1884թ., բայց իրականում սկսեց գործել 1890 թվականից: 
Այդ ընթացքում եղան և' ոգևորության պահեր, և' ամլության տարիներ՝ պայմանավոր­
ված ընկերության կենտրոնական խորհրդից եկող տարաբնույթ ազդակներով, ժամա­
նակի հայ հասարակական-քաղաքական կյանքում կատարվող վավախություններով, 
նաև' տեղական վարչության նախագահների ձեռներեցության կամ նվազ ակտի­
վության գործոնով:

1884թ. փետրվարի 27-ին ալեքսանդրապոլցի մտավորականներ Հ. Բաբայան- 
ցի, օր. Կ. Քյանդարյանցի, տ. Հ. Հովհանջանյանցի, Ս.Վեհապեայանցի, Ա. Սխիթսւր- 
յանցի, Հ. Տեր-Սարգսյանցի, ա. Ս. Ջալալյանի, Հ. Բարսամյանի, Ա. Կրիայսւնցի, օր. 
Վ. Միրզա յանցի, Ն. Կարապեայանցի, Կ. Տհր-Դավթյանի, Ն. Տիգրանյանի և Գ. Բու- 
նիաթյանի հորդորով Արղության դպրոցի տեսուչ Կարապետ Ջալալյանը դիմում է 
«Կովկասի հայոց բարեգործական ընկերության» խորհրդի նախագահ Ա. Անանյանին' 
Ալեքսանդրա պոլում ընկերության տեղական վարչություն հիմնելու խնդրանքով:2 Ընկե­
րության կենտրոնական խորհուրդը դիմումը քննարկում է 1884թ. մարտի 2-ի նիստում ե 
բավարարում ալեքսանդրապուցինհրի ցանկությունը' այդ մասին մարտի 5-ի գրութ­
յամբ տեղյակ պահելով Կ. Ջսւլալյանին: 1884թ. ընթացքում «Կովկասի հայոց բարե­
գործական ընկերության» հիմնադիր նախագահ Բ. Նավասարդյանը և Կ. Ջալալյանը 
մի քանի անգամ դիմում են Ալեքսանդրապոլի գավաոապետին և ոստիկանության կա­
ռավարչին ընկերության տեղական վարչություն բացելու թույլտվություն ստանալու, 
այսինքն կատարված իրողությունն արձանագրելու խնդրանքով, սակայն նրանց ջան­
քերն ապարդյուն են անցնում:

Եբեսնամեակ Հայռց բարեգործական ընկերութեան Կռվկասաւմ 1881-1911, Կազմեց Ш  
Թ., 1911, էջ 40:

- Հայաստանի ազգային արխիվ (աւսռւեետև ’ՀԱՍ), Ֆոևո 28. օռւօան 1. օռոծ 899. ռեոռ 1-2•



«Կովկասի հայոց բարեգործական ընկերության» Ալեքսանդրապոլի մասնաճյուղի ... լ  33

«Կովկասի հայոց բարեգործական ընկերության» Ալեքսանդրապոլի մասնա­
ճյուղի վերակազմակերպման գործընթացի սկիզբը 1890թ. հուլիսի 22-ին Ս. Ամենափր­
կիչ եկեղեցուն առընթեր դպրոցի դահւիճում հրավիրված ժալովը եղավ, որը նախագա­
հում էր Ալեքսանդրապոլի հոգևոր վիճակի վախանորդ Գարեգին վրդ. Սաթունյանը: 
Ներկաներն իրենց աջակցությունն են հայանում նախագահին, որն իր ելույթում նշում 
է «Բարեգործականի» գործուն մասնաճյուղ ունենալու անհրաժեշտության մասին:3 Իս­
կույն անդամագրվում են 32-35 հոգի: Մասնաճյուղի անդամները, որոնց քանակը տար­
բեր տարիներին տատանվել է 20-ից 140-ի սահմաններում, հիմնականում ոաուցիչ- 
ուսուցչուհիներ էին, առևտրականներ, մտավորականներ, հայ ազատագրական շարժ­
ման գործիչներ: «Բարեգործականի» տեղական վարչության նյութական միջոցները 
գոյանալու էին անդամավճարներից, նվիրատվություններից և բարեգործական մշա­
կութային միջոցառումներից (թատերական և համերգային ներկայացումներ, պա­
րահանդեսներ) ստացվող հասույթներից:

1890թ. օգոստոսի 19-ին հրավիրվում է երկրորդ ժալովը, որը կրկին նախագա­
հում էր Գ. Սաթունյանը: ժողովն ընտրում է ընկերության տեղական վարչության ան­
դամներին և նրանց վախանորդներին: Գործադիր անդամների թիվը կարճ ժամանա­
կում հասել էր արդեն 94-ի: Որոշվում է 71 անձանց ստորագրությամբ խնդրագիր ու­
ղարկել ընկերության կենտրոնական խորհուրդ' տեղական մասնաճյուղ բացելու թույլ­
տվությունը վերահաստատելու ակնկալիքով: Այս իրողությունը լայն արձագանք է 
գտնում Թիֆյիսի «Մշակ» և «Նոր Դստ» թերթերում:

Ինչպես ցույց է տափս ընկերության Ալեքսանդրապոլի մասնաճյուղի շուրջ 15 
տարիների կենսագրությունը' ընկերության տեղական վարչության գործունեության 
հիմնական ուղղությունները եղան' անբերրիության հետևանքների վերացումը Ալեք- 
սանդրապոլի գավառում և սովի կանխումը, աբդուլհամիդյան կոտորածներից փրկված 
արևմտահայերի օթևանի և ապրուստի ապահովումը, չունևոր աշակերտների ուսման 
վճարների հատուցումն ու նրանց կրթության կազմակերպումը, գրադարան-ընթհրցա- 
րսւնի հիմնումն Ալեքսանդրապոլում,4 աղքատախնամությունը և այլն: Ընկերության 
տեղական վարչությանը, թեև դժվարությամբ, սակայն հաջողվեց իրականացնել նաև 
բավականին խոշոր կրթական մի ծրագիր, այն է' Ալեքսանդրապոլում կար ու ձևի 
դպրոցի հիմնադրումը:

1890թ. հոկտեմբերի 19-ին կենտրոնական խորհուրդը շնորհակալություն է 
հայտնում Գ. Սաթունյանին նախաձեռնության համար և գործելու թույլտվություն տա­
փս:5 Սինչև տարվա վերջ մասնաճյուղի գործադիր անդամների թիվը կտրուկ աճում է' 
հասնելով 133-ի: Նրանց մուծա ծ անդամավճարներից 670 ռուբփ գումար է գոյանում: 
Ընկերության տեղական վարչությունը որոշում է այդ գումարը բաշխել հետևյալ կերպ. 
«...400 րուբփ մատենադարան-ընթերցարանի բացման համար ծախսել, 100 րուբփ' 
տաս հոգի աղքատ մանուկներին ուսում տալու հայոց դպրոցներում, 50 րուբփ վարչու­
թեան ծախս է, և 50 րուբփ պիտի յատկացվի մի բժշկին, որպէս գի նա պարաաարվի 
ձրիապէս բժշկելու քաղաքիս աղքատ դասակարգի հիւանդներին...»:6 Մնացած 70 
ռուբփն վարչությունը պետք է շահեցներ:

1891թ. ընկերության տեղական վարչությունը մատնվում է անգործության: 
Ընդհանուր ժողովի նախագահ Գ. Սաթունյանը վարձում է հրաժարվել իր պաշտոնից' 
պատճառ բերելով Ալեքսանդրապոյից իր հաճախակի բացակայության հանգամանքը,

3ՀԱ Ա  ֆ. 28, ց .յ, ց. 899, p . 14:
4 Այս հարցին մենք կանդրադառնանք աոանձին նայվածով:
տՆույն տեղում, թ. 20:
6Ալէքսանղրօպօ[ից, «Մշակ», Թ., 1891, №1, էջ 3:



սակայն, 1891թ. հոկտեմբերի 27-ին կայացած ընդհանուր ժողովը միաձայն որոշում է 
խնդրել նրան շ ա ր ո ւ ն ա կ ե լ  պաշտոնավարումը նաև առաջիկա տարում:7

«Բարեգործականի» Ալեքսանդրապոլի մասնաճյոպը լիարյուն չաշխատեց 
նաև 1892-1893թթ.: Նրա գործադիր անդամների թիվը պակասեց մինչև 42-ը: Մաս- 
նաճյուղը էական քայլեր չձեռնարկեց այդ ժամանակահատվածում Ալեքսանդրապպի 
գավառում բռնկված ժանտախտի համաճարակի տարածումը մեղմելու ոպղությամբ և 
սահմանափակվեց կենտրոնական խորհրդից ստացված հիգիենիկ-ախաահանիչ 
միջոցներն ու դեղօրայքը գործադրելով:8 1892թ. վերջին մասնաճյուղի ընղհանուր 
ժալովը ժանտախտից տուժած ընտանիքներին օգնելու նպատակով տեղական վարչու­
թյանը 90 ռուբլի հատկացրեց:9 Մասնաճյուղի այս անհետևողականությունը, հավանա­
բար, արդյունք էր այն իրողության, որ ժանտախտի համաճարակը մեղմելու նպատա­
կով Ալեքսանդրապոլում մի քանի ուսուցիչների և երիտասարդների նախաձեռնու­
թյամբ բացվել էր երկու անվճար թեյարան, ստեղծվել էր աղքատ հիվանդներին օգնող 
հանձնախումբ, հարցին մեծ ուշադրություն էր դարձնում նաև տեղական իշխանու­
թյունը:

1893 թ. ընկերության տեղական վարչությունը նյութապես օգնում է Ալեքսանդ- 
րապոլի եկեդեցական-ծխական դպրոցներում սովորող հինգ աշակերտների (100 ռուբ­
լի) և Հոռոմ գյուղի դպրոցի հոգաբարձությանը (50 ռուբլի): 1893թ. վերջին, երբ վարչու­
թյան նախագահ է ընտրվում իրավաբան Մ. Պապաջանյանը, որը բավական գործուն­
յա մի անձնավորություն էր, ընկերության Ալեքսանդրապո]ի մասնաճյուղի գործու­
նեությունը նկատելիորեն աշխուժացավ:

1392-1893թթ. Անդրկովկասի մի քանի շրջանների, այդ թվում' Երևանի նահան­
գի համար անբերրիության տարիներ էին:10 Չորային եղանակի և գյուղատնտեսական 
ապրանքների բարձր գների պատճառով նահանգի հազարավոր քաղաքային ու 
գյուղացիական տնտեսություններ հայտնվել էին անելանելի դրության մեջ: Բնական 
աղետը պատուհասել էր նաև Ալեքսանդրապոլի գավառը:11 Նոր տարվա' 1894թ. 
սկգբում «Բարեգործականի» Ալեքսանդրապոլի տեղական վարչությունը որոշում է վաղ 
և ալյուր բաժանել քաղաքի աղքատներին և այդ նպատակով կազմում է երեք հոդա հոց 
հանձնաժողով որի անդամները շրջում են քաղաքում' բաժանելով օգնությունը քաղա­
քի ծայրամասերում բնակվող մոտ 250 առավել աղքատ ընտանիքներին:12

Ավելի մեծ օգնություն ցույց տալու դիտավորությամբ տեղական վարչության 
անդամներից մեկի' Աարգիս Սահակյանի առաջարկով հունվարի 24-ին փորձնական 
բացվում է «ձրի-էժանագին ճաշարան»: Այն կարճ ժամանակի ընթացքում հասցնում է 
շահել հասարակության համակրանքը: Քաղաքի բնակիչներն օգնում էին մթերքով, 
փայտով, կահույքով և դրամով:13 Այս մասին նախաձեռնող խմբի անդամներից Ս. Սա- 
հակյանը զեկուցում է տեղական վարչության փետրվարի 3-ի ընդհանուր ժողովում: Ի 
դեպ, այդ շրջանում Ալեքսանդրապոլի մասնաճյուղի գործադիր անդամների թիվը 
կրկին աճել էր' հասելով 90-ի:

7ՀԱՍ, ֆ. 28, ց.1, ց. 899, թ.28:
* Տեղեկագիր Հայոցբարեգործական ընկերութեան Կովկառռւմ1892, Թ., 1893, Էջ25:
9 ԱւէքսաԽշրապռփց, «Նոր-Դար», 1892, Թ .,№ 173, էջ2 :
՛Լ СЗ-въ, Неурожай и помощь, «Новое обозрение», 1893, Т., N3399, с. 1-2.

ЯХ-нъ, Александрололь, «Новое обозрение», 1893, N3434, с.З. С.3-въ, Сосюяніе урожая въ 
эрияанской губ., «Кавказское сельское хозяйство», 1893, Т., N3, с.42.

"  Ալ., Նամակ Ալէքսանւյրօպօփց, «Մշակ», 1894, № 7, Էջ2:
Ե. Ալ., Նամակ Ալէքսանդրօպօւից, «Մշակ», 1894, №17, էջ 2 : Թոփ, Ալէքսաևդրապոլ, «Նռր- 
Դար», 1894, №31, էջ 3: Ե.Չարեևցի անվան գրականության ն արվեստի թանգարան, 
«Մուբճ»-ի ֆոնդ, վավերագիր 101-5, թերթ 5:

ճաշարանի գործունեությունն ամուր հիմքերի վրա է դրվում: Փետրվարի 6-ին 
Ալեքսանդրապոլի գավաոապեաի, Երևանի և Ալեքսանդրապոլի հոգևոր վիճակների 
փոխանորդների, տեղական վարչության նախագահի և այլոց ներկայությամբ «ձրի- 
Էժանագին ճաշարանը» բացվում է պաշտոնապես:14 Ելույթ ունեցողները միակամ 
նշում հն, որ հասարակության անդամներից յուրաքանչյուրն իր չափով պետք է մաս­
նակցի այգ բարեգործական նախաձեռնությանը:15 ճաշարանի աշխատողներն ուսու- 
ցիչ-ուսուցչուհիներ էին, մանկահասակ աղջիկներ և երիտասարդ մտավորականներ: 
ճաշարանի գործունեության ընթացքում (հունվարի 24-ապրիլի 22) այնտեղ անվճար 
ուտելիք (հաց, «քարթօլով թիրիթ» և այլն) էր ստացել 8689 ընտանիք կամ 48262 հոգի: 
Նրա կարիքների համար ծախսվել էր 1584 սուբլի:16

Ընկերության տեղական վարչությունը նախաձեռնում է նաև Ալեքսանդրապոլի 
գավառի գյուղացիներին սերմացու հացահատիկ բաժանելու գործը: 1894թ. մարտի 28- 
ին վարչությունը դիմում է կենտրոնական խորհրդին, որպեսզի նա թույլաարի այդ 
նպատակով օգտագործել իր մոտ եղած դրամական միջոցները, և 1000 ռուբլի բարձր 
տոկոսով փոխառություն է խնդրում:17 Կենտրոնական խորհուրդն անկարող է գտնվում 
բավարարելու վերջին պահանջը: Կազմվում է մասնագիտական հանձնաժողով, որը 
շրջում է գավառի մի քանի գյուղերում և արձանագրում, որ գյուղերն իսկապես թշվա­
ռության մեջ են, գյուղացիները չունեն հաց, սերմացու, ծանրաբեռնված են բարձր 
տոկոսով վերցրած պարտքերով, շատերը չունեն անասուն, աոկա են մուրացկանու­
թյան դեպքեր:18

1894թ. ապրիւի 6-ից մինչև 21-ն ընկած ժամանակահատվածում' գարնանային 
հողագործական աշխատանքների եռուն շրջանում, վերոհիշյալ հանձնաժողովի կող­
մից փոխարինաբար 1989 ռռւբլու սերմացու բաժանվեց 23 գյուղերի աղքատ ընտա­
նիքներին:19 Նշենք, որ շահառու գյուղերի թիվը մայիսի սկզբներին հասավ 42-ի, իսկ 
գումարը, որով գնվել էր սերմացուն' 3112 ոուբլու:20 Տեղական վարչությունը նախատե­
սում է հիմնել հացահատիկի շտեմարան, բայց գործը գլուխ չի գափս, քանի որ բա­
ժանված սերմացուն գյուղացիները չեն կարողանում լրիվ վախհաաուցել:

Սի նկատառում. V ճաշարանի պահպանման, և' գյուղացիներին սերմացուի 
տրամադրման ծախսերը «Բարեգործականի» Ալեքսանդրապոլի տեղական վարչութ­
յունը միայնակ չէր հոգում: Նա այդ նպատակով կենտրոնական խորհրդից ստացել էր 
1400 ռուբլի, «Մշակ» թերթի խմբագրությունից՝ 768 ռուբփ, Ամենայն հայոց կաթողիկո­
սից' 500 ռուբփ, ալեքսանդրապո|ցիներ Խաչատուր Ղասաբյանից' 15 ռուբփ, Հա­
րություն Վարղպատրիկյանից' 200 ոուբփ, Բադդասար Դրամբյանի կտակարար Գրի­
գոր Դրամբյանից' 300 ռուբփ, Գրիգոր Ռափայելյանից' 300 ռուբփ և արմավիրցի 
Ալեքսանդր Տարասովից' 100 ռուբփ, իսկ Թիֆփսից Գևորգ.Հակոբյանը և Գրիգոր Բա- 
յանդուրյանը 100 ոուբփ արժողությամբ ցորեն և ալյուր էին ուղարկել:

Վարչությանը նյութապես աջակցում են նաև տեղի դերասանները, որոնք 1894 թ. 
մարտի 20-ին Ալեքսանղրապոփ ակումբի գահփճում կազմակերպում են գրական-

14 Ե. Աչ., Նամակ Ալէքսաեղրօպօւից, «Մշակ», 1894, №17, Էջ 2 : Թռփ., ԱւԷքսաևղրապռչ, «Նոր- 
Դար», 1894, №31, էջ 3 :

,տՆռւյեը:
'"3.1սաչվաեքեաե, Նամակ խմբագրութեան, «Մշակ», 1894, №84, էջՅ:
' 7ՀԱԱ, ֆ.28, ց.1, գ899, թ .43:
'տՆռւ]ե ւոեղռւմ, թ.48:
19«Մշակ», 1894, №48, էջՅ:
20ՀԱՍ, ֆ.28, ց.1, q.899, թ. 52: Հմմսւ. Երեսեամեակ Հայոց բարեգործական ընկերութեան 

Կովկասում 1881-1911, էջ 201:



երաժշտական երեկո և հօգուտ ճաշարանի բեմադրում «Վայ իմ կորած 50 ոսկի» և 
«Մսւդոյի կտակը» կատակերգությունները:

1894թ. օգաաաս-սեպտեմրհր ամիսների ընթացքում ընկերության տեղական 
վարչությունն օգնում Է Թիֆփսի Սիխայլովյան դպրոցի աշակերտ Գնորգ ՍԸացական- 
յանին, Ներսիսյան դպրոցի աշակերտներ Գարեգին Վանեցյանցին և Սենեքհրիմ 
Շահա՚գիզյանցին, որպեսզի նրանք կենտրոնական խորհրդից ամսական դրամական 
նպաստ ստանան իրենց ուսումը շարունակելու համար:22 Որոշ ժամանակ անց վար­
չությունը, կարևորելով «կար ու ձևի» արհեստի տարածումն Ալեքսանդրապոլում, 
վարձում է հինգ սւդքատ օրիորդների տալ ուսման: Սակայն դա տեղում կազմակերպել 
չի հաջողվում, իսկ կենտրոնական խորհուրդն էլ չի ընդառաջում վարչության խնդրան­
քին, որ գոնե երեք օրիորդ գնար Թիֆլիս ու «Հայուհյաց բարեգործական ընկերության» 
կար ու ձեի դպրոցում սովորեր այդ մասնագիտությանը:23

1895թ. ընկերության տեղական վարչության աշխատանքը գործնականում 
չերևաց :1896թ. մարտի 28-ին ալեքսանդրապոլցի մեծահարուստ Գրիգոր Դրամբյանը 
500 ռուբլի է նվիրում վարչությանը: Այն ի պահ է տրվում կենտրոնական խորհրդին որ­
պես անձեռնմխելի գումար,24 որի տոկոսներով 1896-1898 թվականներին տեղական 
վարչությունն օգնություն է ցուցաբերում դպիր Սարգիս Սիքայելյանին, Թիֆլիսի ար­
հեստավորական և Նիկոլաևսկի դպրոցների ալեքսանդրապոլցի աշակերտներ Սար­
գիս Քեալաշյանին և Մկրտիչ Լոռեցյանին:շյՆույն թվականի մայիսին վարչությունը 
1200 ռուբլի է բաժանում Ալեքսանդրապոլի գավառի սւդքատ գյուղացիներին:26

1896թ. վերջին մասնաճյուղն ուներ մոտ 80 գործադիր անդամ: Ալեքսանդրա- 
պոլի քաղաքապետ, տեղական վարչության նախագահ Գ. Տեր-Պետրոսյանի ջանքե­
րով 1897թ. սկգբին նրանց թիվն ավելացավ ևս 40-50-ով:27

Կովկասի «Բարեգործականն» իր մասնաճյուղերով որոշակի օգնություն է 
ցուցաբերել նաև աբդուլհամիդյան կոտորածներից փախած արևմտահայերին: Ալեք- 
սանդրապոլի գավառում նրանք երևացել էին դեռևս 1894թ. գարնանը: Անբերրիության 
հետևանքները հաղթահարող գյուղական բնակչությունը, որը դժվարությամբ էր իր 
օրական ապրուստն ապահովում, գրկաբաց է ընդունում աղետյալ հայրենակիցներին: 
Ալեքսանդրապոլռւմ նրանք ժամանակավոր ապաստանել էին Սբ Աստվածածին եկե­
ղեցու զավթում:28 Թշվառ գաղթականների վիճակը ծանրացավ հատկապես 1894թ. 
աշնան և ձմռան ամիսներին: Եթե 1895թ. տեղական վարչությունը շոշափելի գործ չի 
կատարում նրանց վիճակը բարելավելու համար, ապա 1896թ. վերջին և հատկապես 
1897թ. սկգբին աշխատանքներն ակտիվանում են: Այդ 25-40 գաղթական ընտանիքնե­
րի մեծ մասը գյուղերից էր, որևէ արհեստի չէր տիրապետում: Նրանց հնարավորինս 
օգնելու նպատակով «Բարեգործականի» Ալեքսա նդրապոլի մասնաճյուղը կազմակեր­
պում է մի քանի միջոցառումներ: Դրանցից մհկը 1897թ. հունվարի 11-ին քաղաքային 
ակումբի դահլիճում հայ և ռուս կանանց ուժերով կազմակերպված ասիական և եվրո­
պական ուտելիքների վաճառքն էր, որից գոյանում է 600 ոուբփ գումար: Ակումբի

21 Աչէքսաևղրօպօլից, «Մշակ», 1894, №37, էջՅ:
22ՀԱՍ, ֆ.28, ց.1,գ899, թ.54, 56:
23Նույն տեղում, թ.61-62:
24Նույն տեղում, թ .69:
2ՏՀԱԱ. ֆ.28, ց.1, q.899, թ. 70:Նույնը, q.291, թ.3-4, 14-15:
‘ «Մշակ», 1896, №54, էջ 4:«Տարազ», 1896, Թ., № 19, էջ 306:

^Գ իւմրեցի, Նմուշներ Ալէքսանղրապօփ կեանքից, «Տարազ», 1897, №10, Էջ171-172:
Անդրանիկ, Աղէքսանւյրապօլ, «Արձագանք»,1894, № 117, էջ 3 : Ալէքսանղրօաօ/հց, «Մշակ» 
1895, № 11, էջ 4:

խորհրդի նախաձեռնությամր կազմվում է նաև հայ-ոոասւկան մի հանձնախումբ, որը 
շրջում Է քադաքի աներում և հանգանակում ևս 1400 աոյդի: Հավաքված դրամից 1000 
ռուբւին հատկացվում է գաղթականների կարիքների համար:2’  Վարչությունն այս և իր 
ունեցած դրամական այլ միջոցներից նաև մեկ շնչի հաշվով 2 ոուբփ Է բաժանում քա­
ղաքաբնակ գաղթականներին: Շուտով տեղական վարչությունն Ալեքսանդրապոլում 
տեղակայված Բաքվի և Կաբարդինյան գնդերից, ինչպես նաև Ասարախանից հաց և 
հագուստ Է ստանում գաղթականների համար:30

Փետրվարի 18-ին Սբ Վարդանանց սանի կապակցությամբ քաղաքային ա- 
կումբի դահլիճում կազմակերպվում է պարահանդես, որի 800 ոուբփ եկամուտի գերա­
կշռող մասը տեղական վարչությունն ուղղորդում է քաղաքաբնակ գաղթականների 
հրատապ խնդիրների լուծմանը:31 Ուշադրությունից չեն վրիպում նաև Ալեքսանդրւսպո- 
փ գավառի գյուղերում բնակվող գաղթական ընտանիքները, որոնց վարչությունը հաց և 
օգտագործված շորեր Է բաժին հանում:

Ընկերության տեղական վարչության 1897 - 1899թթ. գործունեության մասին 
կցկտուր տեղեկություններ են պահպանվել:

1890-ական թթ. երկրորդ կեսը հայ կրթամշակութային կյանքի համար ծանր 
ժամանակաշրջան Էր: Ցարական իշխանությունները հալածանքի քաղաքականություն 
Էին վարում հայկական դպրոցների և բարեգործական ընկերությունների նկատմամբ: 
Դրա արդյունքում տուժեց նաև «Կովկասի հայոց բարեգործական ընկերությունն» իր 
մասնաճյուղերով: 1898թ. նրա Ալեքսանդրապոփ մասնաճյուղում մնացել Էր 83 ան­
դամ, իսկ 1899թ. մարտի 10-ի դրությամբ'ընդամենը 47-ը:32

Երկարատև նախապատրաստական աշխատանքներից հետո ընկերության 
տեղական վարչությանը հաջողվեց 1899թ. մարտի 14-ին Ալեքսանդրապոլում հանդի­
սավոր կերպով բացել կարուձևի դպրոց, որի 14 կետից բաղկացած կանոնադրություն- 
ծրագիրը դպրոցի նպատակն Էր հռչակում «կար ու ձև և ամեն տեսակ ձեռագործ» սո­
վորեցնելը:33 Ուսումնական հաստատություն կարող Էին հաճախել հասարակության 
բոլոր խավերի գրագետ և 14 փց բարձր տարիք ունեցող աղջիկները (բացման պահին 
դպրոցն ուներ 42 աշակերտ): Ուսումնառությունը տևելու Էր մեկ տարի: Չքավորները 
սովորելու Էին անվճար, իսկ մյուսները' ամսական 3 ռուբփ վճարով: Կրթօջախը կա­
տարելու Էր նաև զանազան իրերի պատրաստման պատվերներ:34 Այն երկու տարի 
ժամկետով ղեկավարելու Էր Օ. Անդրեասյանը: Թե ինչքան տևեց այդ դպրոցի գործու­
նեությունը, պարզ չէ, դրա մասին տեղեկություններ չգտնվեցին: Սակայն պարզ Է մի 
բան, որ նրա գործունեությունը երկար չէր կարող տևել թեկուզև այն պատճառով, որ 
1899-ի սեպտեմբերին, Ալեքսանդրապոլում դադարեց գործել «Բարեգործականի» մաս­
նաճյուղը, որը կարուձևի դպրոցի ծախսերի ըստ էության միակ հոգացողն էր:

1899թ. հուլիսի 6-ին Ռուսաստանի ներքին գործերի նախարարը հաստատում է 
«Կովկասի հայոց բարեգործական ընկերության» նոր կանոնադրությունը, որը նրան 
այլևս մասնաճյուղեր ունենալու հնարավորություն չէր ընձեռում: Նոր կանոնադրու-

29Berberis Լ., Աղէքսաևղրապօլ, «Արձագանք», 1897, №30, էջ 3:
30Տաճկսւեայ փախստականները, «Մուրճ», 1897, Թ .,№ 2-3, էջ 396: Շիրակացի, Նամակ Աչէք- 

սանղրօպօլից, «Մշակ», 1897, № 18, էջ 2 : Ալէքսանղրօպօ[ից, «Մշակ», 1897, № 21, էջ 3: 
Շիրակեցի, Նամակ Ալէքսանյյրօպօլից, «Մշակ», 1897, №22, էջՅ:

3՚Պ .Մ , Նամակ Ալեքսանդրապօլից, «Մշակ», 1897,№ 23, էջ2 : Ալէքսանղրապօւից, «Մշակ», 
1897, №31, Էջ4:

32Բժ. Ն-Տէր-Մահակեանց, Նամակ Ալէքսանդրօպօյից, «Մշակ», 1899, № 53, Էջ1-2:
33Պ. Մ , Նամակ Ալէքսանղրօպօւից, «Մշակ», 1899JH52, էջ 2 :
34 Նույնը:

թյամբ' եղած մասնաճյուղերը ինքնուրույն գործելու իրավունք էին ստանում: Հիմնվելով 
վերջինիս վրա՜ Ալեքսանղրապոլի տեղական վարչությունը նոր կանոնադրության 
քննարկմանը նվիրված 1899թ. սեպտեմբերի 26-ի վերջին ընդհանուր ժողովում որոշեց 
շարունակել մասնաճյուղի գործունեությունը, արդեն որպես աոանձին ընկերություն' 
հայցելով երկրամասի իշխանությունների թույլտվությունը:33 Սակայն վերջիններս 
կտրականապես մերժհցին տեղական վարչության այս առաջարկը, և դա բնականա­
բար եղավ «Կովկասի հայոց բարեգործական ընկերության» Ալհքսանդրապպի մաս­
նաճյուղի տասնհինգամյա կենսագործունեության ավարտը:

ДЕЯТЕЛЬНОСТЬ АЛЕКСАНДРАПОЛЬСКОГО ОТДЕЛЕНИЯ 
“КАВКАЗСКОГО АРМЯНСКОГО БЛАГОТВОРИТЕЛЬНОГО 
ОБЩЕСТВА” В 1884-1899гг.

_  Резюме___ ___Г. Айвазян

Александрапольское отделение “Кавказского армянского благотворительного 
общества” открылось в 1884 году, но реально приступило к работе 19 октября 1890 года. 
Гуманитарные и культурно-просветительские цели, высокие идеалы общества сплотили 
вокруг отделения учителей, торговцев, городскую интеллигенцию и ремесленников.

Денежные средства отделения образовались от добровольных взносов членов и 
пожертвований широких слоев общества. Оіделение выплачивало стипендию нуждаю­
щимся ученикам школы Александрополя и Тифлиса, оказывало медицинскую и эконо­
мическую помощь бедствующим слоям местных и западных армян. Открылась ремес­
ленная школа.

После принятия нового устава, согласно которому полномочия “общества” 
сокращались, были закрыты все отделения, в том числе и Атжглидряпппьгягге

